
Sartzeko eta igotzeko prozedura txandetan berariazko betebeharrak

1.-Baldintza orokorrak:

a) Espainiarra izatea edo Europar Batasuneko gainerako estatuetako batekoa, edo
ondoko arauak aplikatuak dituen estaturen batekoa: langileen joan-etorri askeari
buruz Europako Parlamentuak emandako 2004/38/EE Zuzentaraua eta Europar
Batasuneko edo Europako Esparru Ekonomikoari buruzko Akordioari lotutako beste
estatu batzuetako herritarrak Espainian sartu eta bizitzeari eta beren joan-etorri
askeari buruzko otsailaren 16ko 240/2007 Errege Dekretua.

Ezkontideek ere parte har dezakete, zuzenbidez bananduta ez badaude, bai eta bere
ondorengoek eta ezkontidearenek ere, zuzenbidez bananduta ez badaude eta,
ondorengoei dagokienez, hogeita bat urtetik beherakoak badira edo, zaharragoak
izanez gero, haien bizkar bizi badira edo ezgaiak badira. Halaber, bere aurreko ahaide
zuzenek eta haren ezkontidearenek parte hartzen ahalko dute, zuzenbidez bananduta
ez badaude eta haren kargura bizi badira.

b) Hemezortzi urte beteak izatea eta, oro har, erretiroa hartzeko ezarritako adina ez
izatea.

c) Aukeratu nahi den kidego eta espezialitateari dagozkion eginkizunekin bateraezina
den eritasunik edo muga fisiko edo psikikorik ez izatea.

d) Diziplina espediente bidez Administrazio Publikoen zerbitzutik bereizia ez izana, eta
eginkizun publikoak betetzeko desgaitua ez egotea.

Espainiakoa ez beste nazionalitate bat dutenek ere zigor edo auzi bidez euren
estatuetako funtzio publikoetan aritzeko gabetuta ez daudela egiaztatu beharko dute.

e) Sartu nahi den kidego bereko karrerako funtzionarioa edo praktiketako
funtzionarioa ez izatea, edo horrelako lanpostu baterako izendatzeko esperoan ez
egotea.

f) Kondenarik jaso ez izana, epai irmo baten bidez, sexu-askatasunaren eta sexu-
ukigabetasunaren aurkako delituren batengatik, Adingabeen Babes Juridikoari buruzko
1/1996 Lege Organikoan (26/2015 Legeak aldatua) eta 45/2015 Legean xedatu bezala.

2.-Txanda irekiko prozeduran parte hartzeko berariazko betebeharrak:

Aurreko atalean ezarritako baldintza orokorrez gain, izangaiek berariazko betebehar
hauek bete beharko dituzte:

2.1. Bigarren Hezkuntzako Irakasleen Kidegoa.

a) Doktore, lizentziadun, ingeniari edo arkitekto titulua edo dagokion gradua izatea.

Izangaiek atzerrian lortutako titulazioak aurkezten badituzte, haien homologazioaren
egiaztagiria izan beharko dute, azaroaren 2leko 967/2014 Errege Dekretuan
xedatutakoarekin bat, edo onarpenaren egiaztagiria, 2005/36/EE Zuzentarauan eta
azaroaren 8ko 1837/2008 Errege Dekretuan ezarritakoaren arabera.

Halaber, lll. eranskinean aipatzen diren espezialitateetan parte hartzeko eskaera egin
dezakete, orokorrean eskatutako titulazioa ez izan arren, espezialitateen
irakaskuntzarako baliokidetzat hartutako tituluetakoren bat dutenek, eranskin
horretan ageri den moduan.

b) Hezkuntzari buruzko maiatzaren 3ko 2/2006 Lege Organikoaren 100.2 artikuluan
aipatzen den prestakuntza pedagogiko eta didaktikoa edukitzea:

—Edukitzea Derrigorrezko Bigarren Hezkuntzako eta Batxilergoko, eta Lanbide
Heziketako irakasleen lanbide arautuetan jarduteko gaitzen duen unibertsitateko
master titulu ofiziala.

—Egiaztatzea ezen honako baldintza hauetako bat lortu dutela 2009ko urriaren 1a
baino lehen:

—Edukitzea Espezializazio Didaktikoaren titulu profesionala, Irakaskuntzarako
Gaikuntza Agiria edo Irakaskuntzarako Gaitasun Agiria.

—Edukitzea Maisu-maistra titulua, Oinarrizko Hezkuntza Orokorreko irakasle diploma,
Lehen Hezkuntzako maisu-maistrarena eta Pedagogia eta Psikopedagogiako lizentzia,
edo baliokidea den eta prestakuntza pedagogikoa eta didaktikoa duen lizentziatura
edo titulazioa.

—lIrakasle jardun izana, 2008-2009 ikasturtea bukatu baino lehen, 12 hilabetez
gutxienez, behar bezalako baimena duten irakaskuntza arautuko ikastetxe publiko edo
pribatuetan, Derrigorrezko Bigarren Hezkuntzan edo Batxilergoan, Lanbide Heziketan
edo Hizkuntza Eskola Ofizialetan, azaroaren 8ko 1834/2008 Errege Dekretuan
ezarritakoarekin bat.

2.2. Lanbide Heziketako Irakasle Teknikoen Kidegoa:

a) Edukitzea unibertsitateko diplomadun tituluren bat, ingeniari teknikoarena,
arkitekto teknikoarena edo dagokion gradua.

Izangaiek atzerrian lortutako titulazioak aurkezten badituzte, haien homologazioaren
egiaztagiria izan beharko dute, azaroaren 2leko 967/2014 Errege Dekretuan

xedatutakoarekin bat, edo onarpenaren egiaztagiria, 2005/36/EE Zuzentarauan eta
azaroaren 8ko 1837/2008 Errege Dekretuan ezarritakoaren arabera.

Halaber, IV. eranskinean aipatzen diren espezialitateetan parte hartzeko eskaera egin
dezakete, orokorrean eskatutako titulazioa ez izan arren, espezialitateen
irakaskuntzarako baliokidetzat hartutako tituluetakoren bat dutenek, eranskin
horretan ageri den moduan.

b) Edukitzea Hezkuntzari buruzko maiatzaren 3ko 2/2006 Lege Organikoaren 100.2
artikuluan aipatzen den prestakuntza pedagogiko eta didaktikoa:

—Edukitzea Derrigorrezko Bigarren Hezkuntzako eta Batxilergoko, Lanbide Heziketako
eta Hizkuntza Eskola Ofizialetako irakasleen lanbide arautuetan jarduteko gaitzen duen
unibertsitateko master titulu ofiziala.

—Egiaztatzea ezen honako baldintza hauetako bat lortu dutela 2009ko urriaren 1la
baino lehen:

—Edukitzea Espezializazio Didaktikoaren titulu profesionala, Irakaskuntzarako
Gaikuntza Agiria edo Irakaskuntzarako Gaitasun Agiria.

—Maisu-maistra titulua dutenak, Oinarrizko Hezkuntza Orokorreko irakasle
diplomadunak, Lehen Hezkuntzako maisu-maistrak eta Pedagogia eta
Psikopedagogiako lizentziadunak, baita baliokidea den eta prestakuntza pedagogikoa
eta didaktikoa duen lizentziatura edo titulazioa dutenak ere.

—lIrakasle jardun izana, 2008-2009 ikasturtea bukatu baino lehen, 12 hilabetez
gutxienez, behar bezalako baimena duten irakaskuntza arautuko ikastetxe publiko edo
pribatuetan, Derrigorrezko Bigarren Hezkuntzan edo Batxilergoan, Lanbide Heziketan
edo Hizkuntzetako Eskola Ofizialetan, azaroaren 8ko 1834/2008 Errege Dekretuan
ezarritakoarekin bat.

—lrailaren 23ko EDU/2645/2011 Aginduan ezarritakoarekin bat, prestakuntza
pedagogiko eta didaktikoa aitortuko zaie unibertsitateko titulurik ez baina, Lanbide
Heziketako irakaskuntzetan sartzeko irakaskuntzarako titulu baliokidea dutenei,
betiere frogatzen badute irakasle gisa jardun izana, 2014ko irailaren 1a baino lehen eta
12 hilabetetan gutxienez, behar bezalako baimena duten irakaskuntza arautuko
ikastetxe publiko edo pribatuetan, Lanbide Heziketako edo kirol irakaskuntzetako
mailetan eta ikasketetan.

2.3. Desgaitasuna dutenentzako erreserba prozeduran parte hartzeko berariazko
baldintzak:

Prozedura honetan parte hartzen ahalko dute, eskatzen duten kidegoan sartzeko
eskatutako baldintza orokorrak eta berariazkoak betetzeaz gain, %33ko edo hortik
gorako desgaitasuna aitortua duten pertsonek, betiere irakasle lanerako oro har
eskatzen den gaitasun funtzionala badute, eta lortu nahi den kidegorako eta
espezialitaterako behar dena ere bai.

Hautapen prozesuan izangai horiek izanen dituzten baldintzak eta sarrera libreko
izangaienak berberak izanen dira, deialdi honen zazpigarren oinarriaren 1. atalean
aipatzen diren egokitzapenak galarazi gabe.

Nolanahi ere, probak egin bitartean, edo praktiketan zehar zalantzak sortzen badira
izangaiak kasuan kasuko kidegoko funtzionarioek egin ohi dituzten jardueretan
aritzeko daukan gaitasunari buruz, epaimahaiak, hautapen batzordeak edo, hala
badagokio, praktikaldiko balorazio batzordeak irizpena eskatu ahal izanen dio organo
eskudunari.

Prozedura honetan parte hartzen duten izangaiek ezin izanen dute sarrera libreko
prozeduran parte hartu kidego, espezialitate eta hizkuntza berean.

3.-Bigarren Hezkuntzako Irakasleen Kidegora igotzeko prozeduran parte hartzeko
berariazko betebeharrak:

Hautapen prozedura honetarako erreserbatu da Bigarren Hezkuntzako lIrakasleen
Kidegoan deitutako lanpostuen espezialitate eta hizkuntza bakoitzeko %50, eta bertan
parte hartzen ahalko dute funtzio publikoari buruzko legeriaren arabera “B” taldean
dauden irakasle-kidegoetako funtzionarioek, baldin eta kidego horietan sartzeko
eskatutako titulazioak izateaz eta oinarri honen 1. atalean aipatutako baldintza
orokorrak betetzeaz gain, eskabideak aurkezteko epea bukatzen denean, jatorrizko
kidegoan gutxienez sei urte eman badituzte karrerako funtzionario gisa.

Igotzeko prozeduran parte hartzen duten izangaiak ezin izanen dira sarrera libreko
prozeduran lehiatu kidego, espezialitate eta hizkuntza berean.

4 —Euskaraz eman beharreko lanpostuetan eta Euskal Hizkuntza eta Literatura
(Nafarroa) espezialitateko lanpostuetan sartu ahal izateko baldintza berariazkoak.

1. eta 2. ataletan eta, hala denean, 3.ean ezarritako baldintza orokor eta berariazkoez
gainera, izangaiek Euskararen Gaitasun Agiria (EGA) edo baliokidea izan beharko dute.

5.—Nazionalitate espainiarra ez duten izangaientzako berariazko betebeharrak:

Hautapen prozeduretan onartuak izateko, nazionalitate espainiarra ez duten izangaiek
gaztelaniaz behar bezala badakitela egiaztatu beharko dute, hurrengo baliabide
hauetako baten bidez:

—Edukitzea DELE-Gaztelania Atzerri Hizkuntzaren Goi Mailako Diploma (C1 maila),
urriaren 31ko 1137/2002 Errege Dekretuan ezarritakoarekin bat, edo, bestela, diploma
horren baliokidea, aipatu araua aldatzen duen otsailaren 22ko 264/2008 Errege
Dekretuan eta azaroaren 6ko 1004/2015 Errege Dekretuan araututakoa.

—Hizkuntza Eskola Ofizialek atzerritarrentzat emandako Gaztelaniaren Gaitasun Agiria
(C1 maila).

—Filologia Hispanikoan lizentziaduna izatea edo homologatutako titulu baliokideetan.
—Gaztelania-maila neurtzeko proba bat gainditzea.

Gaztelania hizkuntza ofiziala duen herrialde bateko nazionalitatea dutenak gaztelaniaz
badakitela egiaztatzetik salbuetsita egonen dira, baita Espainian unibertsitate-tituluren
bat lortu dutenak ere.

6.—Baldintzak noiz bete behar diren.

Oinarri honetan aipatutako betebehar guztiak eskabideak aurkezteko epea amaitzen

den egunean bete beharko dira eta karrerako funtzionario gisa lanpostuaren jabetza
hartu arte betetzen jarraitu.



